
4 L i a h o n a

Ilang taon na ang nakararaan, nakaupo ako noon sa 
loob ng silid ng Salt Lake Temple kung saan nag-
pupulong ang Unang Panguluhan at ang Korum ng 

Labindalawang Apostol minsan sa isang linggo. Tiningnan 
ko ang dingding na nakaharap sa Unang Panguluhan, at 
nakita ko doon ang larawan ng bawat isa na mga Pangulo 
ng Simbahan.

Habang tinitingnan ko ang mga iyon, na mga nauna sa 
akin—mula kay Propetang Joseph Smith (1805–44) hang-
gang kay Pangulong Gordon B. Hinckley (1910–2008)—
naisip ko, “Napakalaki ng pasasalamat ko sa patnubay ng 
bawat isa.”

Sila ay magigiting na kalalakihan na hindi kailanman 
nag-alinlangan, hindi kailanman natinag, at hindi kailan-
man nabigo. Sila ay mga tao ng Diyos. Habang iniisip ko 
ang mga propeta sa makabagong panahon na nakilala at 
minahal ko, naaalala ko ang buhay nila, ang mga katangian 
nila, at ang mga inspiradong turo nila.

Si Pangulong Heber J. Grant (1856–1945) ang Pangulo 
ng Simbahan noong ipanganak ako. Habang pinag-iisipan 
ko ang kanyang buhay at mga turo, naniniwala ako na ang 
isang katangian na ipinakita ni Pangulong Grant ay ang 
pagiging masigasig—masigasig sa mga bagay na mabuti 
at marangal.

Si Pangulong George Albert Smith (1870–1951) ang 
Pangulo ng Simbahan noong panahong naglilingkod ako 
bilang bishop ng aming ward sa Salt Lake City. Napansin 
niya na may malaking tug-of-war o hatakan na nangyayari 
sa pagitan ng Panginoon at ng kaaway. “Kung mananatili 
kayo sa panig ng Panginoon,” pagtuturo niya, “kayo ay 
sasailalim sa kanyang impluwensya at hindi ninyo haha-
ngaring gumawa ng mali.” 1

Tinawag akong maglingkod bilang miyembro ng Korum 
ng Labindalawa noong 1963 ni Pangulong David O. McKay 
(1873–1970). Itinuro niya ang pagsasaalang-alang sa iba sa 
paraan ng kanyang pamumuhay. “Ang pagiging tunay na 
Kristiyano,” sabi niya, “ay pag-ibig na kumikilos.” 2

Si Pangulong Joseph Fielding Smith (1876–1972), isa sa 
mga pinakamalikhaing manunulat ng Simbahan, ay may 
panuntunang gumagabay sa kanyang kahusayan sa ebang-
helyo sa kanyang buhay. Wala siyang tigil sa pagbabasa ng 
mga banal na kasulatan at pamilyar sa mga turo at doktrina 
na matatagpuan sa loob ng mga pahina nito kumpara sa 
iba pang nakilala ko.

Si Pangulong Harold B. Lee (1899–1973) ay naglingkod 
bilang stake president ko noong bata pa ako. Isang pabori-
tong sipi niya ang “Tumayo kayo sa mga banal na lugar, at 
huwag matinag.” 3 Hinikayat niya ang mga Banal na iayon 
ang kanilang sarili, at tumugon, sa mga bulong ng Espiritu 
Santo.

Naniniwala ako na ang isang alituntuning gumagabay 
sa buhay ni Pangulong Spencer W. Kimball (1895–1985) ay 
dedikasyon. Lubusan at walang pasubali niyang inilaan ang 
kanyang sarili sa Panginoon. Matapat din niyang ipinamu-
hay ang ebanghelyo.

Noong si Pangulong Ezra Taft Benson (1899–1994) 
ang naging Pangulo ng Simbahan, tinawag niya akong 
maglingkod bilang kanyang Pangalawang Tagapayo sa 
Unang Panguluhan. Pag-ibig ang kanyang panuntunan, 
na makikita sa kanyang paboritong sipi, na binigkas ng 
Tagapagligtas: “Anong uri ng mga tao ba nararapat kayo? 
Katotohanang sinasabi ko sa inyo, maging katulad ko.” 4

Si Pangulong Howard W. Hunter (1907–95) ay isang 
taong laging tumitingin sa pinakamabuting katangian 

ng iba. Palagi siyang magalang; palagi 
siyang mapagpakumbaba. Pribilehiyo 
ko na maglingkod bilang kanyang 
Pangalawang Tagapayo.

Itinuro ni Pangulong Gordon B. 
Hinckley sa atin na gawin ang lahat 
ng ating makakaya. Nagbigay siya 
ng malakas na patotoo tungkol sa 
Tagapagligtas at sa Kanyang misyon. 

Tinuruan niya tayo nang may pag-
mamahal. Ang paglilingkod bilang 
kanyang Unang Tagapayo ay isang 
karangalan at pagpapala sa akin.

Ang Tagapagligtas ay nagsusugo 
ng mga propeta dahil mahal Niya 
tayo. Sa pangkalahatang kumpe-
rensya ngayong Oktubre, ang mga 
General Authority ng Simbahan ay 

magkakaroon muli ng pribilehiyong 
ibahagi ang Kanyang salita. Itinuturing 
namin ang responsibilidad na ito nang 
buong taimtim at pagpapakumbaba.

Napakapalad natin na naipinanum-
balik ang Simbahan ni Jesucristo sa 
mundo at nakasalig ang Simbahan sa 
bato ng paghahayag. Ang patuloy na 
paghahayag ang pinaka-daluyan ng 
buhay ng ebanghelyo ni Jesucristo.

Nawa’y maghanda tayong tumang-
gap ng personal na paghahayag na 
makukuha nang sagana sa panahon 
ng pangkalahatang kumperensya. 
Nawa’y mapuspos ang ating mga puso 
ng matinding determinasyon habang 
nakataas ang ating mga kamay para 
sang-ayunan ang mga buhay na pro-
peta at apostol. Nawa’y maliwanagan, 
mapasigla, mapanatag, at mapala-
kas tayo habang nakikinig tayo sa 
kanilang mga mensahe. At nawa’y 
maging handa tayong mangakong 
muli sa Panginoong Jesucristo—sa 
Kanyang ebanghelyo at sa Kanyang 
gawain—at mamuhay nang may pani-
bagong determinasyon na sundin ang 
Kanyang mga kautusan at isagawa 
ang Kanyang kalooban. ◼

MGA TALA
 1. Mga Turo ng mga Pangulo ng Simbahan: 

George Albert Smith (2011), 211.
 2. Mga Turo ng mga Pangulo ng Simbahan: 

David O. McKay (2004), 208.
 3. Doktrina at mga Tipan 87:8.
 4. 3 Nephi 27:27.

PAGTUTURO MULA SA MENSAHENG ITO

Ibinahagi ni Pangulong Monson ang makapangyari-
hang mga aral na natutuhan niya mula sa mga prope-

tang nauna sa kanya. Ipinaalala rin niya sa atin na “ang 
Tagapagligtas ay nagsusugo ng mga propeta dahil mahal 
Niya tayo.” Sa paglilingkod sa inyong mga tinuturuan, 
maaari ninyong talakayin kung paanong ang mga prope-
ta at apostol ay tanda ng pagmamahal ng Diyos sa atin. 

Pag-isipang ibahagi ang payo mula sa isa sa mga mensahe 
noon ni Pangulong Monson sa pangkalahatang kumpe-
rensya. Anyayahan ang mga tinuturuan mo na maghanda 
para sa pangkalahatang kumperensya sa pamamagitan ng 
pagrepaso sa mga mensahe na lalong nagpasigla sa kanila 
at nakatulong sa kanila na madama ang pagmamahal 
ng Tagapagligtas.

Pananampalataya  
Pamilya  

Kapanatagan

May Isang Puso

“At tinawag ng Panginoon 
ang kanyang mga tao na Sion, 
sapagkat sila ay may isang puso 
at isang isipan, at namuhay sa 
kabutihan; at walang maralita sa 
kanila” (Moises 7:18). Paano tayo 
magkakaisa?

Sinabi ni Elder M. Russell 
Ballard ng Korum ng Labindala-
wang Apostol: “Sa gitna ng sali-
tang Ingles na atonement ay ang 
salitang one o isa. Kung mauuna-
waan ito ng buong sangkatau-
han, walang sinuman na hindi 
natin pahahalagahan, anuman 
ang edad, lahi, kasarian, relihi-
yon, o katayuan niya sa lipunan 
at kabuhayan. Sisikapin nating 
tularan ang Tagapagligtas at di 
kailanman magiging masama, 
walang malasakit, walang pagga-
lang, o di-sensitibo sa iba.” 1

Itinuro ni Pangulong Henry B. 
Eyring, Unang Tagapayo sa Unang 
Panguluhan: “Kapag sumasa 
mga tao [ang] Espiritu, makaaasa 
[sila] na magkakaroon ng 
pagkakasundo. . . . Ang Espiritu 
ng Diyos ay hindi nag-uudyok ng 
pagtatalo kailanman (tingnan sa 
3 Nephi 11:29). . . . Nagdudulot 

ito ng kapanatagan sa bawat tao 
at ng pagnanais na makiisa sa 
kapwa-tao.” 2

Sa pagsasalita tungkol sa mga 
hamon sa pamilya, si Carole M. 
Stephens, na naging Unang 
Tagapayo sa Relief Society 
General Presidency, ay nagsa-
bing: “Hindi ako nakaranas ng 
diborsyo, ng sakit at pagkaligalig 
ng isang inabandona, o ng res-
ponsibilidad ng inang mag-isang 
nagtataguyod ng pamilya. Hindi 
ko naranasang mamatayan ng 
anak, hindi magkaanak, o hindi 
pa ako naakit sa kapwa ko babae. 
Hindi ko naranasang maabuso o 
magkaroon ng paulit-ulit na sakit 
o adiksyon. Hindi ito ang mga 
pagsubok na ibinigay sa akin.

“. . . Ngunit dahil sa aking sari-
ling mga pagsubok . . . nakilala 
ko nang ganap ang Taong nakau-
unawa. . . . Maliban diyan, nara-
nasan ko ang lahat ng pagsubok 

Mapanalanging pag-aralan ang 
materyal na ito at maghangad ng 
inspirasyong malaman kung ano 
ang ibabahagi. Paano ihahanda ng 
pagkaunawa sa layunin ng Relief 
Society ang mga anak na babae ng 
Diyos para sa mga pagpapala ng 
buhay na walang hanggan?

Isipin Ito

Paano naka-
tutulong ang 
pagkakaisa 

ng bawat isa 
para maging 

kaisa ng 
Diyos?

MGA TALA
 1. M. Russell Ballard, “Ang Pagbabayad- 

sala at ang Kahalagahan ng Isang 
Kaluluwa,” Liahona, Mayo 2004, 86.

 2. Henry B. Eyring, “That We May Be 
One,” Ensign, Mayo 1998, 67.

 3. Carole M. Stephens, “Ang Pamilya 
ay sa Diyos,” Liahona, Mayo 2015, 
11–12.

na nabanggit ko sa naging kara-
nasan ng aking anak, ina, lola, 
kapatid, tiya, at kaibigan.

“Ang ating oportunidad bilang 
pinagtipanang anak na babae ng 
Diyos ay hindi lang ang matuto 
mula sa sarili nating mga pagsu-
bok sa buhay; ito ay upang mag-
kaisa tayo nang may pagdamay 
at habag habang tinutulungan 
natin ang iba pang miyembro 
ng pamilya ng Diyos sa kanilang 
mga paghihirap.” 3

Mga Karagdagang Banal na Kasulatan 
at Impormasyon
Juan 17:20–23; Mga Taga Efeso 4:15; 
Mosias 18:21–22; 4 Nephi 1:15  
reliefsociety .lds .org

